
FO 776-778

Húsfrúgvin í Húsavík

Royndarprent

Søgnin um Húsfrúnna í Húsavík er søgan 

um eina vesælagentu í Skúvoy, sum í einum 

dreymi fær kunnleika til hvar gullhornið hjá 

sjálvum Sigmundi Brestissyni liggur niður-

grivið. Tað er úr reinari gulli, enn nakar dýr-

gripur, kongur eigur. Lívið hjá hesi fátæku 

arbeiðsgentuni er so ússaligt, at hon liggur 

undir kvørnini í spjørrum um næturnar, men 

fær nú so ríka samsýning frá kongi fyri gull- 

hornið, at hon kann keypa alla jørðina í Húsavík 

og aðrastaðni á Sandoy við, so hon brátt gerst 

ríkasta kvinna, ið hevur livað í Føroyum.

Søgan ljóðar sum dagdreymur hjá fátækra-

fólki, men veruleikin er, at í hvussu so er ein 

og helst tvær ovurríkar kvinnur við stórum 

jarðarognum hava livað í Húsavík í 14. øld. 

Tær sjálvar og ognir teirra eru umrøddar í 

arvabrøvum frá árunum 1403 og nøkur ár 

fram, og her hevur ikki verið lítið at arva. 

Nevndar verða stórar jarðarognir í Føroyum, 

stór og óvanliga væl bygd hús av ymiskum 

slagi í Húsavík, ein nøgd av útbúna, ríkari og 

fínari enn nakar annar í Føroyum hevur átt, 

og hartil stórar jarðarognir og bygningar í 

Hetlandi og í Bergen og har í nánd.

Tað er eitt sindur ógreitt, hvørjar tær vóru, 

men helst er talan um móður og dóttur, ið 

eru komnar í bland við tíðini. Mangt bendir á, 

at hin eldra, móðirin, er norsk og er dóttir ein 

norskan stórmann við sambandi til Hetlands. 

Maður hennara er helst eisini norskur. Hví og 

hvussu hesi bæði eru komin til Føroya og hava 

búsett seg í Húsavík, veit eingin nú, men har 

í bygdini og aðrastaðni hevur minnið um tær 

livað í søgnini, hóast har bert verður tikið til 

ta einu kvinnuna við tí hábærsliga navninum 

Hústrúin í Húsavík. Navnið tykist seinni 

at vera broytt til hitt enn meira hábærsliga 

Húsfrúgvin í Húsavík.

Tað er sjálvsagt, at so stórt ríkidømi elvir 

til umrøðu millum fólk. Enn meira av tí, at 

her her talan um kvinnur. Ei heldur er undur 

í, at evnir úr fólksligari pátrúgv eru tikin upp 

Mynd: Marita Gulklett | Tekstur: Eyðun Andreasen

í sagnirnar.  Tað hendir vanliga í sagnum. 

Olmussugentan Sissal í Skúvoy finnur ikki 

tann stóra skattin av tilvild, men tí at hon 

er sanndroymd. Fyrr trúðu tey um ávís 

merkisfólk, at hesi kundu kenna framtíð og 

alt, ið dult var, tí tey fingu serstaka vitan í 

dreymi. Tað er ikki sørt, at hesin møguleikin 

enn verður nevndur í samrøðu um okkurt, ið 

tykist gátuført.

Søgnin sigur eisini, at húsfrúgvin dugdi 

gand. Í Húsavík er sera góður, slættur og 

væl vallaður bøur, men í brøttunum uttan 

fyri bøgarðarnar er lendið heldur grýtut og 

summastaðni skriðukent. Fólk hevur viljað 

funnið onkra frágreiðing um, at ikki meira 

grót, enn ein kundi trúð, er í tí vakra bønum, 

og tí er tað komið upp í søgnina, at Húsfrúgvin 

rúnarbant bøin, t.e. legði gand í hann, so grót 

ikki ríður oman úr brekkunum enn tann dag 

í dag. Hepnir hava húsvíkingar verið av hesi 

bygdakonu síni.

Eitt annað, ið fólk hevur heft seg við, eru 

farvegirnir eftir húsaognum hennara. Serliga 

grundir, sterkt og gott laðaðar úr stórum 

gróti, størri enn tað hevur verið mansførleiki 

at fáa til hús. Eisini her kemur pátrúgvin 

uppí, nú við einum nyki, ið hon hevði vald 

á, so hann dró grótið saman fyri hana. 

Nykur var ein yvirnatúrlig vera, sum í líki av 

hesti livdi í vøtnum, og sum tey fyrr hildu 

vera vandamiklar, tí hann lokkaði børn upp 

á bakið, og fór so í vatnið við teimum, har 

tey druknaðu. Nykurin hjá Húsfrúnni helt til 

í Lítlavatni, og har hvarv hann eisini aftur í 

endanum. Best sum hann dró ein stóran 

stein fyri hana, slitnaði halin úr honum. Tá 

misti hon valdið á nykinum, og hann hvarv í 

Lítlavatni.

Søgnin um Húsfrúnna í Húsavík er ein av allar 

elstu søguligu sagnum í Føroyum, har vit við 

vissu kunna staðfesta, nær hendingarnar eru 

farnar fram, og nær fólkini hava livað.

Húsavík

Hvalspýggjur

Royndarprent

Tær líkjast rúmdarverum úr fremmandum 

stjørnuskipanum. Margháttligar verur sum 

minna eitt sindur um ein gamaldags fall-

skerm, ið pumpar seg fram gjøgnum sjógvin. 

Eitt sindur dreygakendar at síggja til – stund-

um í so stórum tali, at tað tykist sum sjógv-

urin loypist. Tað stórbæra fer tó líkasum av 

teimum, tá vit finna tær uppskolaðar í mølini 

– tá minna tær mest av øllum um uppbloytt 

husblass.

Forneska kenslan gerst ikki minni av uppruna-

søguni hjá hvalspýggjunum. Tær koma fyri í 

steinrenningum heilt afturi úr kambriskari 

fornøld fyri millum 542-488 milliónum 

árum síðani, við trevsum og gøgnum, sum, 

samanborin við nútíðar hvalspýggjur, eru 

nærum óbroytt. Tað vil siga, at hvalspýggjur-

nar, vit kenna í dag, hava uml. 500 milliónir 

ár á baki.

Føroyski kavarin, Ingi Sørensen hevur á sínum 

kavaraferðum tikið myndir av nøkrum av 

hesum fornaldardjórum í føroyskum sjógvi.

Vanlig hvalspýggja – Aurelia aurita

Vanligasta hvalspýggjan her um leiðir er 

Aurelia aurita. Hon hoyrir til djóraskipanina 

stórhvalspýggjur (Schyhozoa).

Tvørmátið á vanligari hvalspýggju er oftast 

umleið 25 cm, men kann koma upp móti 

teimum 40 centimetrunum. Hon rekur yvir-

høvur viljaleys í streymasjógvi og svimur 

annars við at rykkja skermin saman. Van-

lig hvalspýggja er eitt sera primitivt djór, ið 

saknar flestu gøgn, ið annars finnast í hægri 

mentum djórasløgum. Hon hevur hvørki 

heila, hjarta, lungu ella táknur – men upp-

tekur súrevni gjøgnum eina tunna hinnu, ið 

hylur allan kroppin.

Vanlig hvalspýggja finst bæði í djúpum og 

grunnum sjógvi. Hon livir av algum, orm-

verum, smáum krabbadjórum og amøbum. 

Veiðan verður av stuttum bivhárum førd til 

eina matarfoyru í kantinum á skerminum. 

Hon doyvir fongin við sínum eitrandi trevs-

um, sum tó ikki eru so sterkar, at fólk ella 

størri djór brennast av teimum.

Myndir: Ingi Sørensen | Tekstur: Anker Eli Petersen



5

Cyanea capillata

Aurelia aurita  

Tað mest áhugaverda við vanligu hval-

spýggjuni er tó lívskringlan. Tey fýra hálv-

mánamerkini hon hevur á skerminum eru 

kynsgøgn. Har bera honirnar síni egg, sum 

við tíðini klekjast til smáar ormverur. Tá orm-

veran hevur svomið frítt eina tíð, setist hon 

á botn og mennist til ein leggvøkstur við 

traktskapi. Sum tíðin líður, smalkast trakt-

in í fleiri støðum og partar av henni sleppa 

legginum og verða smáar hvalspýggjur – 

tað sokallaða medusa-stigið. Stigini sum 

ormvera og leggvøkstur vara fleiri ár og eru 

kynsleys, men endaliga úrslitið, tað nýggja 

ættarliðið av hvalspýggjum, er kynsdeilt og 

livir í umleið eitt hálvt ár.

Levsa – Cyanea capillata

Levsan er tann størsta av stórhvalspýggju-

num. Støddin er rættuliga ymisk, men tær 

størstu kunnu blíva upp til 2,5 m í tvørmál og 

hava upp til 30 metur langar trevsur.

Levsan heldur yvirhøvur til norðarlaga og 

finst sjáldan undir 20 metra dýpi. Hon livir  

mest av plankton, smáum krabbadjórum og  

 

fiski, ið hon doyvir við veiðitrevsunum. Eitrið, 

ið sprænir úr klistrandi notum, er rættuliga 

sterkt, og fólk kunnu brennast illa, um tey 

verða rakt av veiðitrevsunum. Tað verður 

mett, at levsan í sínum endaliga medusa-

skapi livir umleið eitt ár, men tað kann væl 

vera, at tey størstu djórini, sum serliga finn-

ast í arktiskum sjógvi, kunnu gerast eldri enn 

so. Lívskringlan hjá levsuni er stórt sæð tann 

sama, sum hjá vanligu hvalspýggjuni.

Havsljós – Pelagia noctiluca

Triðja stórhvalspýggjan, ið Ingi Sørensen 

hevur fangað við myndatólinum, er vøkur, 

men annars ikki ein vælkomin gestur í før-

oyskum sjógvi. Havsljós heldur annars til á 

heitari havleiðum í Miðjarðarhavinum, Reyða 

havinum, Miðatlantshavi og Stillahavinum, 

men er við at breiða seg norðureftir, møgu-

liga orsakað av veðurlagsbroytingum. Í 2007 

varð eitt alibrúk við Norðurírsku strondina 

rakt av eini 26 km2 stórari tyrping av ungum 

havsljósum, og yvir 100.000 aldir laksar lótu 

lív.

Aurelia aurita  

Skermurin á havsljósinum hevur klokkuskap 

- er vanliga uml. 10 cm í tvørmát, men kann 

koma upp á 30 cm. Úr skerminum hanga 

átta trevsur við sterkum eitri. Um fólk koma 

í samband við eiturtrevsurnar kunnu tey 

brennast illa, og um illa veit til, fáa allergisk 

viðbrot. Úr munninum, sum eisini er gothol, 

hanga fýra armar, ið verða nýttir til at halda 

veiðuni og flyta hana upp í munnin. Havs-

ljósini nørast kynsliga, men avkomið hevur 

ikki sama leggvakstrarstøði, sum vanliga 

hvalspýggjan. Í staðin mennist tað frá orm-

veru til medusastøðið, meðan tað enn svimur 

í sjónum.

Pelagia noctiluca merkir ”havs-náttarljós” og 

navnið kemur av, at hvalspýggjan fer upp at 

lýsa, tá hon verður órógvað av t.d. kjalarvørri 

ella bylgjum.

Gurkuhvalspýggja – Beroe cucumis

Gurkuhvalspýggjan hoyrir til djóraskipanina 

rivjahvalspýggjur (Ctenophora), ið standa á 

einum hægri menningarstøði enn stórhval-

spýggjurnar. Tær eru eyðkendar av teimum 

átta rivunum, ið ganga frá for- til bakenda. 

Rivini í rivjahvalspýggjunum kunnu lýsa í 

myrkri, men tað er tó ivasamt hvat endamá-

lið við ljósinum er. Flestu rivjagoplur eru tví-

kyndar (hermafrodittar) og kunnu bæði troða 

eggini hjá sær sjálvum og øðrum. Nøkur sløg 

av rivjahvalspýggjum kunnu enntá nørast á 

ormverustøðinum, og hesir eginleikar gera, 

at talið av rivjahvalspýggjum kann vaksa eks-

plosivt um umstøðurnar eru til vildar. Í mun 

til stórhvalspýggjurnar, seta ormverurnar hjá 

rivjahvalspýggjum seg ikki á botn sum legg-

vøkstur – tær mennast í staðin so líðandi til 

vaksin djór.

Gurkuhvalspýggjan hevur skap sum ein 

sekk-ur og verður millum 10 og 15 cm long. 

Hon hevur hvørki trevsar, sum aðrar rivja-

hvalspýggjur, ella eitrandi notur sum stór-

hvalspýggjurnar. Hon svimur við bivhárum á 

rivunum og kann stýra sínum rørslum. Hetta 

ger hana til eitt rættuliga fimt veiðidjór.  

Gurkuhvalspýggjan veiðir og etur serliga aðrar 

rivjahvalspýggjur, ið verða svølgdar heil- 

ar gjøgnum munnrivuna ovast á høvdinum.

Innanoyggja brøv

Vekt Smá 
brøv

Miðal 
brøv

Stór 
brøv

0 - 50 g 8 kr 10 kr 11 kr 

51 - 100 g 13.50 16 kr

101 - 250 g 22 kr 25 kr

251 - 500 g 35 kr 35 kr

501 - 1000 g 46 kr 46 kr

1001 - 2000 g 58 kr

Evropa og Norðurlond

A-brøv

Vekt Smá 
brøv

Miðal 
brøv

Stór 
brøv

0 - 50 g 14,50 15,50 17 kr

51 - 100 g 18,50 19,50 22 kr

101 - 250 g 35,50 40 kr

251 - 500 g 61 kr 61 kr

501 - 1000 g 97 kr 97 kr

1001 - 2000 g 146 kr

Evropa, Norðurlond og A-brøv til  
Íslands

B-brøv

Vekt Smá 
brøv

Miðal 
brøv

Stór 
brøv

0 - 50 g 10 kr 11,50 13 kr

51 - 100 g 15 kr 17 kr

101 - 250 g 30 kr 34 kr

251 - 500 g 49 kr 52 kr

501 - 1000 g 79 kr 80 kr

1001 - 2000 g 105 kr

Onnur útlond

A-brøv

Vekt Smá 
brøv

Miðal 
brøv

Stór 
brøv

0 - 50 g 16 kr 19,50 23 kr

51 - 100 g 19,50 31 kr 34 kr

101 - 250 g 59 kr 59 kr

251 - 500 g 110 kr 110 kr

501 - 1000 g 183 kr 183 kr

1001 - 2000 g 283 kr

Onnur útlond

B-brøv

Vekt Smá 
brøv

Miðal 
brøv

Stór 
brøv

0 - 50 g 12 kr 16 kr 19 kr

51 - 100 g 26 kr 30 kr

101 - 250 g 49 kr 53 kr

251 - 500 g 80 kr 82 kr

501 - 1000 g 121 kr 133 kr

1001 - 2000 g 210 kr

Brævastøddir

Smábrøv Miðalbrøv Stórbrøv

23 x 17 x 
0,5 cm
í mesta lagi

33 x 23 x 2 cm
í mesta lagi

Longd + breidd + tjúkd
í mesta lagi 90 cm

23 x 17 
cm

33 x 23 
cm

0,5 cm
tjúkt

2 cm
tjúkt

l+b+t
90 cm

Nýggj postgjøld 01.01.2014

FO 783

Mjúk rósa . Rosa mollis . 2014

14,50 KR

Sepac 2014: Mjúk rósa Rosa mollis

Tekstur og myndir: Marita Gulklett

Føroyski plantufrøðingurin R. Rasmussen 

skrivar (1952): “Ein lágur runnur ½-1½ m við 

bognum greinum, ið eru skyggjandi reyðbrúnar 

fremst. Blaðstelkarnir loðhærdir og við stelk-

aðum kertlum og fínum beinum tornum heilt 

upp á blaðið. Akslabløðini kertilhærd á niðara 

borði og serliga á rondunum. Smábløðini 5-7, 

avlong, eitt sindur tvítent og við kertilhárum 

á tonnunum, grálig ella blágrá á liti, fínt dún-

hærd á ovara borði, eitt sindur loðhærd á niðara 

borði, sjáldan óhærd báðumegin. Bikarbløðini 

kertilhærd á útsíðuni, lítið ella ikki flipput, eins 

long og krúnubløðini. Krúnubløðini fagurt rósu-

reyð. Hjúpan nærum knøttrund, snøgg, men við  

stelkaðum kertlum.

Er bert funnin á fáum støðum: Vestmanna, Eiði 

(Brimnes) og Haldórsvík (blómaði her í 1944), 

nú týnd í summum støðum, men innsett í  

blómugarðar í Havn, Haldórsvík og Miðvági. N. 

juli.”

Í eini seinni skráseting hjá Kjeld Hansen av 

føroyskum plantum frá 1960-61 “Distribution 

of Vascular Plants in the Faroes”, varð eingin 

rósa funnin, so alt bendir á, at rósan er horvin 

úr føroysku náttúruni hesi seinastu 50 árini.  

Skógrøkt Landsins, sum hevur ein plantuskúla, 

tók fræ av rósuni í Haldarsvík, og er tað teimum 

at takka, at vit enn kunnu síggja Føroya einastu 

rósu. Rósan blómar ikki á hvørjum ári, so vit 

gleðast hvørja ferð vit síggja eina blómu.

Fyri øldum síðani hava lág trø og runnar vaks-

ið í Føroyum, og spor av hesum síggjast enn í 

torvheygunum. Í dag er nærum einki til av kjarri; 

men baraldur og fýra ymisk pílasløg vaksa enn 

kring landið, og tey eru okkara einastu minni 

um ein upprunaligan trævøkstur í Føroyum.

Í víkingatíðini fyri umleið 1000 árum síðani var 

tað heitari í Føroyum, og ikki er óhugsandi, at 

víkingar høvdu rósuna við sær til Føroyar sum 

c-vitamin ískoyti, tí hjúpan (hyben) er full av 

góðum og sunnum c-vitaminum.

Seyðahald gjøgnum umleið 1500 ár hevur sett 

síni spor. Sama ger seg galdandi við haruni, ið 

varð innflutt úr Noregi í 1855. Bitið í haganum 

er ógvusligt, og tað sæst aftur í blómuskipanini 

og javnvágini í náttúruni. Dyrkan av lendi, har 

kunsttøð verða nýtt, ávirkar eisini nógv.

Royndarprent

Nógva saltið í luftini setur sín dám á vøkstur-

in, og eitt nú rósa tolir ikki salt. Veðurlags-

broytingar hava eisini stóra ávirkan á føroysku 

blómurnar. Onkur, ið veksur nær sjóvarmálan, 

trívist betri enn nakrantíð, meðan aðrar fækka 

í tali og kunnu hvørva. Tær arktisku, ið vaksa 

hægri uppi, krúpa longri og longri upp eftir  

fjallasíðunum fyri at sleppa undan hitanum.

Nakrar av okkara sjáldsamastu plantum sum 

bláklokka (Campanula rotundifolia L.) sæst 

bert á hendinga bøkki, og kalmansbørkubónd-

in (Orchis mascula L.), sum áðrenn 1960 vaks 

bæði í Nólsoy, Streymoy og Suðuroy, veksur nú 

bert í einum stað í Streymoy, og har eru einans 

umleið 25 plantur tilsamans, so lítið skal til, 

áðrenn ein planta hvørvur úr føroysku náttúruni 

fyri ongantíð at koma aftur.

Fá munnu hava sæð kalmansbørkubóndan, 

men øll kenna helst tjaldursbørkubóndan (Dac-

tylorchiza maculata L.), sum í sínum hvíta, 

reyða og lilla búna sæst alla staðni á sumri. 

Tjaldursbørkubóndi er friðaður í eitt nú Dan-

mark, so gestir, ið vitja Føroyar á sumri, standa 

ofta málleysir í undran yvir, hvussu ótrúligt tað 

er, at síggja eina fyri tey so sjáldsama plantu.  

Ynskiligt vildi verið, at varðveitt allar føroyskar 

blómur, so tað er stórt spell, at vit ikki hava 

nakran føroyskan náttúrupolitikk, har dentur 

verður lagdur á umhvørvið.

Náttúrupolitikkur hevur onga ávirkan á veður-

lagsbroytingar; men hann kundi møguliga havt 

vart føroysku mjúku rósuna, so hon ikki einans 

sást hjá Skógrøkt Landsins og í nøkrum fáum 

urtagørðum, sum til dømis tí við føroyskum 

trøum og runnum úti í Nólsoy.

Keldur: 
R. Rasmussen. FØROYA FLORA. 2 útgáva. TÓRS-
HAVN MCMLII (1952)
Mjúk rósa (Rosa mollis Sm).

DANSK BOTANISK ARKIV. DANSK BOTANISK FOR-
ENING. Bind 24. Nr. 3. 1966. Vascular Plants in the 
Faeroes, Horizontal and Vertical Distribution, By Kjeld 
Hansen. 

Bláklokka

Kalmansbørkubóndi

Tjaldursbørkubóndi





Ferðin hjá Clayton Atkinson í 1833  
- smáark við fýra frímerkjum, Kim Simonsen leggur til rættis. Virði: 4 
x 8,00 kr. FO 792-795.

Dollin 
- tvey frímerki. ”Dollin” – ella Daniel Jacob Danielsen (1871-1916) – var 
fyrsti missionerurin í Føroyum. Hann er harumframt kendur fyri at 
hava havt ein týðandi leiklut, tá belgiski kongurin Leopold II var noyd-
dur at siga Congo frá sær. Anker Eli Petersen legði til rættis. Virði: 
25,00 og 26,00 kr. FO 796-797.

Jólaevangeliið 2 
- tvey frímerki. Onnur útgáva av trimum. Hefti við átta frímerkjum og 
tvey postkort verða eisini givin út. Edward Fuglø hevur teknað. Virði: 
8,00 og 14,50 kr. FO 798-799.

Heindrikkur prinsur áttati ár 
- eitt frímerki. Felagsútgáva við Danmark og Grønland. 
Virði: 14,50 kr. FO 791.

Postgjaldsmerki 2014 
Fýra postgjaldsmerki. Í januar 2015 eru 40 ár liðin, síðan fyrstu 
føroysku frímerkini vórðu givin út. Í hesum sambandi vísa vit nøkur av 
gomlu frímerkjunum á postgjaldsmerkjunum. Virði: 4 x 8,00 kr.

24. september

11. juni

1. oktober

7. november

Árbók, ársmappa og jólamerki.  
Myndevnið á jólamerkjum er ikki avgjørt enn.

Gevi gætur! Útgávuætlanin kann broytast.

FO 750-758

FO 760

FO 767

FO 772

FO 768

FO 773

FO 762

FO 761

FO 763

FO 759

FO 764

Vel ársins frímerki 2013
og vinn 2000,- kr   

FO 774FO 765 FO 775FO 766

FO 769-771

FØROYAR 7,00 KR
Edward Fuglø 2013Fjósið

FØROYAR
Edward Fuglø 2013Jósef, Maria og Jesusbarnið

12,50 KR

Ársins frímerki 2013 er:

Klipp lepan út og send okkum hann ella atkvøð á www.stamps.fo 
Seinasta freist at atkvøða er 15. mars 2014!

Ja, takk. Eg vil fegin tekna meg fyri tíðindabrævið frá Posta 
Stamps, sum verður sent við telduposti

T-postur:

1. vinningur er 2000,- kr.

2. vinningur er nýggja árbókin 2013

Eisini draga vit lut um 5 ársmappur 2012 

Navn:

Bústaður:

Postnr./Bygd:

T-postur:

Kundanr.:

FR 348-353

FR 295-296

FO 673-674

FO 692-695

FO 696-697

FO 681-684 

FO 690-692

EPLI  RÒT 

Ársins endasøla

Hin 31. desember 2013 er seinasti søludagur 
fyri frímerkini og vørurnar á hesum síðum. 

Hetta er tískil seinasti møguleiki, at ogna sær 
frímerkini fyri áljóðandi virði.

Vørurnar kunnu bíleggjast á bíleggingar- 
lepanum mitt í blaðnum ella á heimasíðu 
okkara: www.stamps.fo.



15

PPY002009 FDM002009

FO 698-699

FO 686-687

PHM002009

Ársmappa 2009

Árbók 2009

Heftimappa 2009

FDC-mappa 2009

Føroysk/donsk: PPZDKVI09
Ensk/týsk: PPZENVI09

Fimleikur, sjálvklistrandi hefti
PPN000509

Jólasangir 1, hefti
PPN000910

Altartalvur, hefti
PPN000909



Mjúk rósa . Rosa mollis . 2014

14,50 KR

Hvalspýggja Aurelia aurita 8 KRFØROYAR

Levsa Cyanea capillata
FØROYAR 50

KR15

Hvalspýggja Pelagia noctiluca

50
KR18FØROYAR

Hvalspýggja Beroe cucumis26 KRFØROYAR

Posta Stamps
Óðinshædd 2
FO-100 Tórshavn
Føroyar

Tel. +298 346200
Fax +298 346201
stamps@posta.fo
www.stamps.fo

Royndarprent

Hvalspýggjur
26.02.2014
8,00, 15,50, 18,50 og 26,00 kr.
FO 779-782
25 x 42 mm
Ingi Sørensen
Offset + lakk
LM Group, Kanada
Innanoyggja smábrøv, miðalbrøv til Evropa 
0-50 g, smábrøv til Evropa 51-100 g og miðal 
B-brøv til onnur lond 51-100 g 

Royndarprent

Sepac 2014: Mjúk rósa
26.02.2014
14,50 kr.
FO 783
64 x 23 mm 
Jens-Kjeld Jensen
Offset
LM Group, Kanada
Smábrøv til Evropa 0-50 g

Royndarprent

Nýggjar frímerkjaútgávur - 26. februar 2014

Nýggj útgáva:
Útgávudagur: 
Virði:
Nummur:
Frímerkjastødd:
Arkstødd:
Tekning:
Prentháttur:
Prentsmiðja:
Postgjaldsbólkur:

Húsfrúgvin í Húsavík
26.02.2014
3 x 10,00 kr.
FO 776-778
34 x 45 mm
112 x 62 mm
Edward Fuglø
Offsett
LM Group, Kanada
Miðalbrøv innanoyggja, 0-50 g

Nýggj útgáva:
Útgávudagur: 
Virði:
Nummur:
Frímerkjastødd:
Mynd:
Prentháttur:
Prentsmiðja:
Postgjaldsbólkur:

Nýggj útgáva:
Útgávudagur: 
Virði:
Nummur:
Frímerkjastødd:
Mynd:
Prentháttur:
Prentsmiðja:
Postgjaldsbólkur:


